




BAHRUDIN BATO HADŽIEFENDIĆ   
Imam 41 godinu. Po struci sam doktor medicine, na specijalizaciji iz
Opće hirurgije i doktorant na Medicinskom fakultetu u Tuzli. Prije
ulaska u politiku bio sam generalni direktor u „Tuzla-Farm“ d.o.o.
Tuzla. U Parlament FBiH izabran sam 2014. godine, a 2015. sam
imenovan za ministra zdravstva u Vladi TK. U brojnim uspješnim
projektima koje sam realizovao kao ministar izdvajam projekt za-
pošljavanja 137 doktora medicine.

JASMINKA MEMIĆ
Imam 42 godine, majka sam i supruga. Kao šesnaestogodišnjakinja
sam 1992. godine postala ratni reporter. Danas radim kao novinar i
PR menadžer. Inicirala sam, vodila ili bila učesnik brojnih humani-
tarnih akcija, građanskih skupova i kulturnih manifestacija. Kao javni
radnik ukazivala sam na pozitivne primjere, ali i probleme koji muče
građane BiH i Lukavca. Kao vijećnik SBB-a dobila sam mogućnost
da učestvujem u njihovom rješavanju, pa sam predano i odgovorno
radila na tome.

HIDAJET RAHIMIĆ 
Imam 54 godine. Specijalista sam ginekologije i akušerstva, magis-
tar medicinskih nauka, doktorant na Medicinskom fakultetu u Tuzli i
viši asistent, magistrant na Ekonomskom fakultetu u Sarajevu.
Radim u službi za zdravstvenu zaštitu žena JZU DZ Živinice. Titula
primarijus dodijeljena mi je 2011. godine. Borimo se zajedno za os-
tanak i opstanak u BiH.

EDISA PAPRAĆANIN 

Imam 38 godina. Doktor sam tehničkih nauka iz oblasti hemijskog in-
ženjerstva. Po zvanju sam docent na državnoj, visokoškolskoj us-
tanovi. Moj rad je baziran na naučnom istraživanju, usavršavanju i
edukaciji studenata. Izađite na izbore i Vaš glas povjerite nama!

JAKUB IBRAHIMOVIĆ

Imam 43 godine. Po zanimanju sam diplomirani eknomista. U svojoj
karijeri sam radio kao računovođa, revizor, a sada vodim vlastito pre-
duzeće za reviziju i računovodstvo. Vjerujem da BiH mora biti mjesto
ekonomskog razvoja sa uređenim sistemom za dostojanstven život
njenih građana, a prvenstveno zbog ostanka mladih. 

SELMA OSMANOVIĆ
Rođena sam 1982. godine u Tuzli. Osnovnu i srednju školu sam za-
vršila u Lukavcu, nakon čega sam završila Pravni fakultet u Sarajevu.
Na Pravnom fakultetu Univerziteta u Tuzli stekla sam zvanje magistar
prava. Na lokalnim izborima 2016. bila sam kandidat za Općinsko vi-
jeće Lukavac. Svojim stručnim znanjem i zalaganjem za ideje SBB-a
želim da doprinesem stvaranju ekonomski i politički jake BiH.

DŽEMAL OMERAGIĆ
Ima 52 godine i po struci sam diplomirani ekonomista. Radni vijek
počeo sam kao komercijalista, a sada sam voditelj filijale banke.
Dobro govorim njemački jezik, a imam i dobre komunikacijske i orga-
nizacijske sposobnosti, Znam dobro prilike na cijelom teritoriju
Općine Gradačac, ljude i aktivna privredna društva.

SEJFUDIN ZAHIROVIĆ
Imam 60 godina. Doktor sam ekonomskih nauka i radim kao redovni
profesor na Ekonomskom fakultetu Univerziteta u Tuzli. Objavio sam
osam knjiga i preko 60 naučnih radova. Tokom agresije 1992-93. bio
sam pripadnik 108. mtbr Armije RBiH. 
U dva mandata bio sam poslanik u Skupštini Brčko Distrikta. Obavljao
sam izvršne funkcije na nivou općine Brčko i TK. Svoje aktivnosti ću
fokusirati na ekonomski i privredni razvoj BiH. 

AZEMA JAHIĆ
Imam 54 godine i po struci sam magistar tehničkih nauka. Radim na
poslovima izrade projektno-tehničke dokumentacije. Dobrovoljno sam
učestvovala u sanaciji klizišta nastalih kao rezultat prirodne katastrofe
na području grada Tuzle i Kantona. Izađimo na izbore, dajmo šansu
SBB-u, jer Bosna i Hercegovina treba nove, poduzetne ljude, ljude koji
će nas odvesti u bolju budućnost.

ENISA OSMANOVIĆ 
Imam 39 godina. Po struci sam magistar farmacije. Radila sam kao
odgovorna osoba u firmi „Bosnafarm“ d.o.o. Tuzla, a sada vodim
vlastitu apoteku „Solana“ Tuzla. Aktivan sam član u Farmaceutskoj ko-
mori TK i član Suda časti. 
Nakon pobjede SBB-a i Fahrudina Radončića, BiH će snažno krenuti
naprijed ka euroatlantskim integracijama i prosperitetnijem životu svih
građana.

ŠEMSUDIN KAVAZOVIĆ
Imam 56 godina. Po struci sam građevinski tehničar. Kroz svoju kari-
jeru radio sam kao građevinski tehničar, poslovođa u niskogradnji,
vodio sam poljoprivrednu zadrugu i poljoprivredno imanje. Trenutno
sam zastupnik u Parlamentu FBiH. Član sam JOB „Unija veterana“,
UG „Zmaj od Bosne“ i aktivan sam u humanitarnom radu. 
S ekipom kakva je SBB, BiH može ići naprijed.

SENADA DŽANIĆ 
Imam 44 godine. Po struci sam magistar razredne nastave. U ratnom
periodu bila sam pripadnik Armije RBiH i stekla čin oficira. Aktivna
sam u društvenom životu, predsjednica KUD „2. juni – Stanić Rijeka“,
članica aktiva žena u svom džematu, aktivna u humanitarnom radu.
Dobitnica sam Zlatne značke općine Doboj-Istok za društveni i kul-
turni razvoj općine. 
Trenutno sam vijećnica u Općinskom vijeću i direktorica škole u
Klokotnici.

MUSTAFA BAŠIĆ 
Imam 30 godina. Po struci sam diplomirani ekonomista. Radio sam
na rukovodećim pozicijama, kao direktor Centra za napredne
tehnologije, a trenutno obavljam funkciju rukovodioca prodaje. Kroz
svoju karijeru sam vidio da se trudom i radom može postići sve što
čovjek želi, a mislim da svaki čovjek želi da ima bolju i svjetliju
budućnost za sebe i svoje potomke. 

AMELA IMŠIROVIĆ 
Imam 33 godine. Po struci sam profesorica B/H/S jezika i književnosti.
Radila sam kao profesorica, menadžer u kozmetičkoj kompaniji, pro-
motor i dekorater. Trenutno sam zaposlena kao administrativni radnik
u privatnoj firmi. Aktivna sam u mnogobrojnim humanitarnim akcijama.
Vjerujem da će se stanje u državi znatno poboljšati u svim životnim
segmentima, a to je moguće samo uz SBB.

FATMIR HRŠTIĆ 
Imam 37 godina. Po struci sam pravnik. Radim kao sekretar u Os-
novnoj školi “Kiseljak” u Kiseljaku kod Tuzle. Radio sam i kao adminis-
trativni radnik u jednoj lokalnoj firmi. Moje mišljenje je da se stanje u
državi može popraviti uz angažman svih nas zajedno. Mladim ljudima
treba dati šansu da se dokažu u politici, a to upravo radi SBB.

INA PAMUKČIĆ 
Imam 29 godina. Po struci sam diplomirani ekonomista. U svojoj kari-
jeri sam radila kao novinar i obavljala administrativne poslove. Aktivna
sam u humanitarnom radu na način da sam dugogodišnji član, sekre-
tar i blagajnik ekološkog udruženja „Dar prirode“ Brka. Želimo prom-
jene, želimo novi sposobni kadar koji je kompetentan da načini
konkretne korake i da se zajedno borimo se za bolju budućnost. 

OMER AVDAKOVIĆ 
Imam 57 godina. Radio sam 23 godine u privredi obavljajući razne
funkcije, a 10 godina radim na kao šef Službe za finansijsko-
računovodtvene poslove u Zavodu zdravstvenog osiguranja Zenica.
U fokusu mog rada bit će stvaranje povoljnijeg ambijenta za investi-
tore i privlačenje stranih investicija sa posebnim naglaskom na
uključivanje dijaspore u investicijske projekte na osnovu javno-pri-
vatnog partnerstva. Pravična raspodjela javnih prihoda je važan za-
datak.

MUNIB JUSUFOVIĆ
Pravni fakultet završio u Sarajevu i stekao zvanje diplomirani
pravnik. Dugogodišnji društveno-politički radnik, koji je u svom radu
obavljao niz dužnosti na nivou Distrikta Brčko, RS-a, Federacije BiH i
na državnom nivou. Trenutno sam poslanik - zastupnik u Pred-
stavničkom domu Parlamenta Federacije BiH. 

ALMA IBRAHIMOVIĆ 
Imam  29 godina. Po struci sam diplomirani ekonomista. Ekonomski
fakultet završila sam u Brčkom. Politički sam angažovana od 2012. u
SBB Brčko, aktivni sam član Foruma mladih i Foruma žena. Zalažem
se za napredak i usavršavanje žena u svim sferama života i smatram
da treba biti više žena na svim nivoima vlasti. Za omladinu i žene za-
lagat ću se kao i dosad. 

ENES ĐULOVIĆ 
Imam 54 godine. Po struci sam ekonomista za turizam. U karijeri
sam radio kao međunarodni otpremnik, novinski dopisnik, vodio
sam vlastito preduzeće i bio direktor doradnog centra sjemenske
robe u inostranstvu. Bio sam učesnik odbrambenog rata i ratni vojni
invalid sam. Vjerujem da građani BiH zaslužuju da žive u uređenoj i
socijalno osjetljivoj državi, društvu jednakih šansi za sve, našoj jed-
noj i jedinoj Bosni i Hercegovini, članici EU.

SENAD AHMETOVIĆ 
Imam 51 godinu. Po struci sam elektrotehničar. Privatnim biznisom
sam se počeo baviti 1988. godine, i trenutno sam vlasnik više privat-
nih preduzeća. Aktuelni sam kantonalni poslanik u Skupštini
Posavskog kantona. Član sam parlamentarne grupe Švicarska-BiH
Švicarskog parlamenta. Budućnost BiH i Posavine vidim u ekonom-
skom povezivanju stranih i domaćih investitora, čime bi se jednim
dijelom zaustavio egzodus građana Posavine. 

REŠIDA BEŠIREVIĆ 
Imam 58 godina. Po struci sam diplomirana ekonomistica. U karijeri
sam radila kao profesorica u srednjoj školi, šefica računovodstva u
„Bosanac“ d.d. Orašje, te kao sudski vještak. Kao certificirani
računovođa sam otvorila biro. Udata sam i imam dva odrasla sina i
jednog unuka. Vjerujem da se vrijedi boriti za ekonomski jaku BiH
članicu EU, državu u kojoj će građanke i građani moći, od svog
rada, svojoj djeci obezbijediti lijepu budućnost, a penzionerima
mirnu starost.

ASMIR KABAKLIĆ 
Imam 59 godina. Diplomirao sam na Fakultetu za saobraćaj i komu-
nikacije u Sarajevu. Više od trideset godina radim u sektoru teleko-
munikacija, a trenutno sam šef sektora u HPT Mostar – Orašje. U
slobodno vrijeme sam aktivni član tamburaškog orkestra u Orašju. U
mom političkom radu cilj mi je dati svoj doprinos da BiH ni u jednom
trenutku u budućnosti ne ostane van eurointegracija i razvoja, kako
infrastrukture, tako i razvoja telekomunikacija po EU standardima.

9

SKUP[TINA POSAVSKOG KANTONA

13

23

33



ELDINA KUKULJEVIĆ 
Imam 46 godina. Po struci sam matematička tehničarka - pro-
gramerka. Imam 16 godina radnog staža na poslovima trgovkinje.
Posebno sam ponosna na moj volonterski rad u sferi duhovne
muzike i jedna sam od suosnivačica Bošnjačkog hora „Azizija“
Orašje koji uspješno radi 25 godina. Članica sam Međureligijskog vi-
jeća Bosne i Hercegovine. Zalagat ću se za promociju međuetničkog
i religijskog suživota u BiH. 

HAJRIJA MUSIĆ 
Imam 42 godine. Po struci sam doktorica stomatologije. U dosadašn-
joj karijeri sam posebno ponosna na 1995. godinu kada sam godinu
dana radila u ratnoj bolnici Tolisa - Orašje na poslovima medicinske
sestre- anesteziologa. Od 2006. godine radim u Domu zdravlja
Orašje. Moja specijalnost u političkom angažmanu je borba za real-
izaciju programa javno-privatnog partnerstva u zdravstvu, što za kra-
jnji cilj treba da ima sretnog pacijenta i zadovoljnog zdravstvenog
radnika.

OMER OMIĆEVIĆ 
Imam 41 godinu. Po struci sam bravar. Primjer sam mladog čovjeka
koji radeći u poljoprivredi pokušava obezbijediti egzistenciju svojoj
porodici. Oženjen sam i otac sam dvoje maloljetne djece. Vijećnik
sam u aktuelnom sazivu OV Odžak. Zalagat ću se da se osiguraju
bolji uvjeti za proizvodnju hrane i podršku poljoprivrednoj proizvod-
nji, kako iz resursa kantona, tako i sa nivoa Federacije i države.

ERVINA PODGORIĆ 
Imam 30 godina. Završila sam diplomski studij na Odsjeku za ge-
ografiju Prirodno-matematičkog fakulteta Univerziteta u Tuzli, gdje
sam trenutno na postdiplomskim studiju. Po završetku diplomskog
studija vratila sam se u rodni grad Odžak i odradila pripravnički staž u
Osnovnoj školi „Vladimir Nazor". Zaposlena sam u kompaniji „ASE
Grupa“. Predsjednica sam Općinskog odbora SBB Odžak i smatram
da postoje mladi ljudi širom naše zemlje spremni da preuzmu odgov-
ornost za izgradnju bolje BiH.

ASMIR OMIČEVIĆ 
Rođen sam 1988. godine. Završio Opću gimnaziju u Odžaku. Danas
sam zaposlen kao komercijalista u „Mersal“ d.o.o. Odžak. Rođen sam
u Odžaku, živim u Odžaku i želim živjeti u Odžaku. 

ELDA MUJČIN 
Rođena sam 1998. godine u Zenici. Po struci sam tehničarka za
računovodstvo i nezaposlena sam. Živim u Odžaku i želim dati svoj
doprinos u borbi za društvo koje će svima, pa i meni, dati priliku za
rad, priliku da izgradimo bolju i ljepšu BiH. 

11

       POSAVSKOG KANTONA

73

83

93



12

SKUP[TINA        
ZIJAD SALIHOVIĆ 
Imam 38 godina. Po struci sam visokokvalifikovani vozač. Svoje obra-
zovanje sam započeo u Njemačkoj, a završio u BiH. Radim kao in-
struktor vožnje. Govorim njemački i holandski jezik. Oženjen sam i
otac troje maloljetne djece. U svom političkom radu želim promovirati
moralnost, odgovornost, disciplinu i zdrav odnos prema radu. 

NESIBA ŠAPČANIN 
Imam 73 godine. Penzionerka sam i majka sam dvoje odrasle djece.
Kroz svoj politički rad želim ukazati na težak položaj penzionerske
populacije u BiH i potrebu da u budućnosti penzioneri dobiju za-
služenu pažnju od strane države.

OSMAN KAHVEDŽIĆ 
Imam 48 godina. Rođen sam u Odžaku, gdje sam završio srednju
školu za automehaničara. Radim u vlastitoj firmi „Beton Cop“ Odžak.
Smatram da se u budućnosti u BiH moraju stvoriti uslovi za otvaranje
velikog broja malih poduzeća i to na način da se uči iz iskustva usp-
ješnih država EU.

AMELA MUJČINOVIĆ
Rođena sam 1975. godine u Zenici. Završila sam Srednju ekonomsku
školu u Zenici. Danas živim u Odžaku. Dolazim iz šehidske porodice.
Svojim političkim angažmanom prije svega želim se boriti za bolji
položaj šehidskih porodica u našem društvu.

SEMIR OMIČEVIĆ 
Rođen sam 1991. godine u Odžaku, gdje sam završio Srednju elek-
trotehničku školu. Smatram se mladim, perspektivnim i svestranim i
želim da ja i moja generacija dobijemo priliku da gradimo bolje i
pravednije društvo. Imam ogromnu želju da pokušam da probudim
mlade i budem njihov glas u Skupštini Posavskog kantona.

UZEIR PUZIĆ 
Rođen sam 1979. godine u Odžaku. Po zanimanju sam bravar. Za-
poslen sam i radim kao stolar u firmi „Salkanović“ u Odžaku. Oženjen
sam i otac troje djece. Želim da porodice sa troje i više djece budu po-
držane od strane države, jer u vrijeme kada gubimo stanovništvo i
kada se sve manje djece rađa, prva i osnovna zadaća društva mora
biti stvaranje uslova za porast nataliteta.        

SEDIKA SEJDIĆ 
Imam 65 godina. Rođena sam i živim u Odžaku. Penzionerka sam i
majka dvoje djece. Radila sam u nevladinom sektoru. Želim raditi na
građenju svijesti kod penzionera da su oni ti koji mogu i trebaju da
učestvuju u stvaranju bolje budućnosti mladih generacija i mirne
starosti svojih prijatelja penzionera. 

PUDIĆ STIJEPO 
Imam 44 godine. Po zanimanju sam diplomirani pravnik. Oženjen sam.
Zbog višegodišnjeg iskustva u radu s raznim stranim kompanijama
smatram se sposobnim pokrenuti projekt ustrojstva „banke dijaspore“
u kojem bi partnerstvo javnog i privatnog sektora obezbijedilo po-
voljne kreditne linije za privrednike u Posavini. Snaga dijaspore mora
biti prepoznata od strane vlasti u BiH kao
svugdje u zemljama EU.

